
C.nr.1982/24
GJYKATA THEMELORE GJAKOVE - Departamenti i Pérgjithshém, gjyqtari Florid Hasku me

bashképunétoren profesionale Gresa Haxhiavdyli, duke vendosur né ¢éshtjen kontestimore té
paditésit 1.M. nga Gjakova, té cilin sipas autorizimit e pérfagéson Ilir Rogova Avokat né
Gjakové, kundér té paditurés Komuna e Gjakovés — Drejtoria Komunale e Arsimit, pér
kompensimin e té ardhurave nga marrédhénia e punés mbi bazén e kualifikimit, vlera e kontestit

709.90 euro, jashté seancés, mé 21 tetor 2024, mori kété:

AKTGIYKIM

I. APROVOHET e bazuar kérkesépadia e paditésit .M. nga Gjakova dhe DETYROHET e
paditura Komuna e Gjakovés — Drejtoria Komunale e Arsimit, gé paditésit té lartcekur né emér
té kompensimit pér té ardhurat nga marrédhénia e punés mbi bazén e kualifikimit, né vleré prej
35% té pagés bazé pér 9 muaj té licencimit pér pjesén e mbetur, dhe até pér periudhén kohore
nga data 01.05.2022 deri me dat€ 31.01.2023, t’ia paguaj€ shumén prej 702.90 euro me kamaté
ligjore prej 8%, e cila do té llogaritet nga data 08.07.2024 (daté e paraqitjes sé padisé), e deri né
pagesén definitive, né afat prej 7 ditésh, nga dita e pranimit té kétij aktgjykimi, e nén kércénim

té pérmbarimit.

Il. DETYROHET e paditura Komuna e Gjakovés - Drejtoria Komunale e Arsimit, gé né emér té
shpenzimeve té procedurés, paditéses t’ia paguaj shumén prej 124.00 euro né afat prej 7 ditéve,
nga dita e marrjes sé aktgjykimit, e nén kércénim té pérmbarimit.

Arsyetim

Paditési, pérmes té autorizuarit té tij, né kété gjykaté me daté 08.07.2024, ka parashtruar padi
kundér té paditurés Komuna e Gjakovés — Drejtoria Komunale e Arsimit, pér kompensimin e té

ardhurave nga marrédhénia e punés mbi bazén e kualifikimit, duke theksuar se paditési &shté i
punésuar tek e paditura n€ shkollén “Prenka Jakova” né Gjakové. Andaj, ka kérkuar nga gjykata
Qé té detyrohet e paditura qé t’ia paguaj paditésit né bazé t€ kualifikimit pér periudhén nga data
01.05.2022 e deri me datén 31.01.2023, shumén prej 702.90 euro, ka kérkuar kamatén ligjore, si

dhe shpenzimet procedurale.

E paditura Komuna e Gjakovés — Drejtoria e Arsimit, pérmes té autorizuarés sé saj, me datén
26.09.2024, né kété gjykaté ka parashtruar pérgjigje né padi, ku ka theksuar se e kundérshton né
térési padiné dhe kérkesépadiné si té pabazuar me arsyetimin se paditésit nuk i takon ky
kompensim sepse nuk éshté pércaktuar me kontratén e punés té cilén kontraté e ka nénshkruar
paditési dhe éshté pajtuar me kushtet, detyrat dhe obligimet gé i ka. Po ashtu, paditésit nuk i
takon ky kompensim as me Ligjin e Punés numér 03/L-212 i cili rregullon kontestet e punés e
ku askund nuk e parasheh gé punétoréve té arsimit iu takon kompensimi i tillé, prandaj kérkesés
se paditésit i mungon baza juridike. Kontrata Kolektive né té cilén éshté thirrur paditési nuk ka
fuqi ligjore sepse éshté né kundérshtim me dispozitat ligjore né fugi. Kjo kontraté nuk éshté e
nénshkruar nga Komuna e Gjakovés si autoritet i vecanté, respektivisht si njési e vetégeverisjes
lokale si punédhénés i vetém i késaj kategorie té€ punonjésve té arsimit. E paditura ka theksuar
se paditésit i ka skaduar edhe afati i licencés. Po ashtu e njéjta éshté thirrur né parashkrim dhe
né faktin se nuk jané shtjerré té gjitha mjetet administrative dhe juridike sipas procedurés
administrative té pércaktuar me nenin 78 par.1, 79 dhe 82 té Ligjit té Punés. Andaj, ka kérkuar

nga gjykata qé padiné dhe kérkesépadiné e paditésit ta refuzojé né térési si té pabazuar.

Gjykata pas shgyrtimit té padisé, provave gé gjenden né shkresat e 1éndés, pérgjigjes né padi té
paragitur nga ana e té paditurés, né kuptim té nenit 8 lidhur me nenin 398 té LPK-sg, gjeti se jané
plotésuar kushtet pér dhénien e aktgjykimit jashté seancés dhe erdhi né pérfundim se

kérkesépadia e paditésit éshté né térési e themelté dhe si e tillé u aprovua.

Nga parashtrimet e paléve ndérgjygése té paragitura me padi dhe pérgjigje né padi, gjykata ka
gjetur se nga Kontratat e punés pér paditésin, té Iéshuara nga Komuna e Gjakovés—Drejtoria e
Arsimit, kétu e paditura, paditési i lartcekur éshté né marrédhénie pune tek e paditura né shkollén
“Prenk Jakova” n€ Gjakové. Bazuar né Listat e pagave té Iéshuara nga Buxheti i Republikés sé
Kosovés vértetohet fakti se paditési ka realizuar pagé bazé né lartési prej 459.00 euro dhe né
emér té licencés pér periudhén kontestuese i éshté paguar shuma prej 82.55 euro, né emér té
kualifikimit. 1 njéjti ka marré titullin Master i Arteve té Bukura me datén 13.07.2017, fakt gé

vértetohet pérmes diplomés sé léshuar nga Universiteti i Arteve, né Republikén e Shqipérisé, me
numér 001007181. Po ashtu paditési ka licencé té rregullt dhe lloj té licencés té karrierés me
numer 1031018. Gjykata provave té lartcekura iu fali besimin e ploté ngase éshté béré e
besueshme fugia provuese e tyre, duke u bazuar edhe né nenin 329 par.l té LPK-sé, i cili
pércakton se “Shkresa té cilén e ka hartuar né formén e caktuar organi shtetéror brenda kufijve
té kompetencés sé vet, si dhe shkresa té cilén né formé té tillé e ka hartuar ndérmarrja apo
organizata tjetér né ushtrimin e autorizimeve publike gé i jané besuar me ligj (dokumenti publik),

provon saktésiné e asaj qé konfirmohet apo caktohet né té”.

Gjykata gjen se né rastin né fjalé zbatohet Vendimi i Qeverisé sé Republikés sé Kosovés numér
01/33 i datés 29.08.2008, vendim i cili ka gené né fuqi deri me daté 06.02.2023, ku éshté
shfugizuar me Ligjin pér Pagat né Sektorin Publik numér 08/L-196. Sipas kétij vendimi, né pikén
1 éshté pércaktuar se “Qé nga data 01.09.2008 té gjithé mésimdhénésit, drejtorét
(zévendésdrejtorét) dhe bashképunétorét profesional né shkollat e Republikés sé Kosovés do té
kené rritje té pagave té tyre né bazé té kritereve té licencimit”, ndérsa pika 4 nén-pika 4 e tij, ka
pércaktuar se “Me té ciklit té dyté dhe té treté (Magjistraturé dhe Doktoraturé) pérfitojné ngritje
¢ pagés bazé prej 35%”.Pasi Q& nga provat e lartcekura u vértetua se paditési éshté né
marrédhénie pune tek e paditura, se i njéjti ka diplomé universitare me titull master dhe po ashtu
ka licencé té rregullt dhe lloj té licencés té karrierés, rezulton se konform vendimit té lartcekur,
paditésit i takon e drejta e kompensimit té té ardhurave nga marrédhénia e punés mbi bazén e
kualifikimit, mé konkretisht té pjesés sé pa kompensuar lidhur me kété té drejté monetare pér
cdo muaj pér periudhén kohore nga data 01.05.2022 deri me daté 31.01.2023 apo pér 9 muaj,
ashtu gé pér kété periudhé paditéses i takon diferenca né shumé té pérgjithshme prej 702.90 euro,
pér kété kriter t& kompensimit.

Duke gené se kjo gjendje faktike nuk éshté kontestuese né mes té paléve, pasi gé e paditura né
asnjé formé nuk e ka kontestuar faktin se paditési &shté i punésuar tek e paditura dhe se té njéjtit
nga data 01.05.2022 deri me daté 31.01.2023 apo pér 9 muaj i éshté kompensuar shuma prej
702.90 euro pér ¢do muaj, mirépo nuk i éshté kompensuar pjesa tjetér e shtesave né emér té
kualifikimit shumat prej 78.10 euro pér ¢do muaj, gjykata erdhi né pérfundim se jané plotésuar
kushtet pér dhénien e aktgjykimit jashté seancés konform nenit 398 té LPK-sé ku parashihet gé
“Kur gjvkata, pasi t’i arrijé pérgjigia né padi, konstaton se ndérmjet paléve nuk éshté
kontestuese gjendja faktike, dhe se nuk ekzistojné pengesa té tjera pér dhénien e vendimit

meritor, atéheré ajo, pa caktuar fare seancé gjygésore, mund ta jep aktgjykimin me té cilén e

pranon si té themelté kérkesépadiné”, pér ¢ka vendosi si né pikén | té dispozitivit t& kétij

aktgjykimi.

Gjykata vlerésoi pretendimin e té paditurés né lidhje me mungesén e bazés ligjore té
kérkesépadisé me arsyetimin se Kontrata Kolektive e Arsimit éshté shképutur nga data
31.01.2023, andaj paditésit nuk i takon kompensimi pér periudhén pas késaj date, mirépo kété
pretendim gjykata e refuzoi pér shkak se baza e kérkesépadisé rrjedh nga Vendimi i Qeverisé sé
Republikés sé Kosovés numér 01/33 i datés 29.08.2008, i cili ka gené né fugi deri me datén
06.02.2023.

Gjykata ka vlerésuar edhe pretendimin e té paditurés se paditési nuk ka licencé mirépo ky
pretendim ishe i pa bazuar pérkatésisht jo relevant pér té vendosur ndryshe né kété ¢éshtje pasi
gé gjykata né rastin konkret e ka aprovuar kérkesépadiné duke u bazuar mbi bazén e kualifikimit

dhe jo mbi bazén e licencimit.

Sa i pérket pretendimit té té paditurés se kérkesa éshté e parashkruar né térési éshté i pabazuar,
pasi qé konform nenit 87 té Ligjit Nr.03/L-212 té Punés, i njéjti ka pércaktuar se “Té gjitha
kérkesat nga marrédhénia e punés né para, parashkruhen brenda afatit prej tri (3) vitesh, nga
dita e paragqitjes sé kérkesés ”, e gé né rastin konkret duke pasur parasysh se padia éshté paraqitur
me daté 08.07.2024, rezulton se pér periudhén e lartcekur, padia éshté paraqgitur brenda afatit

prej tre (3) viteve nga kur ka lindur e drejta pér kérkesén nga marrédhénia e punés.

Lartésia e kamatés sé pércaktuar prej 8%, i referohet nenit 382 té LMD-sé dhe kamata éshté
Ilogaritur nga dita e parashtrimit té padisé.

Vendimin mbi shpenzimet procedurale si né pikén 111 té dispozitivit té kétij aktgjykimi, gjykata
e mori sipas nenit 449 dhe 452 par.l t¢ LPK-sé, me ¢‘rast paditésit iu pranua shuma e
shpenzimeve né vleré prej 124.00 euro. Lartésia e shpenzimeve té aprovuara i referohet
shpenzimeve pér pagesén e taksés gjygésore né vleré prej 20.00 euro (e paraparé sipas Udhézimit
Administrativ Nr.01/2017 pér Unifikimin e Taksave Gjygésore), pér pérpilimin e padisé shuma

prej 104.00 euro, e parapareé sipas tarifés sé Odés sé Avokatéve té Kosovés Nr. Tarifor 6 dhe 17.

Andaj, gjykata duke u bazuar né arsyet e cekura mé larté, bazuar né nenin 143 lidhur me nenin
398 té LPK-sé&, vendosi si né dispozitiv té kétij aktgjykimi.

GJYKATA THEMELORE GJAKOVE
Departamenti i Pérgjithshém
C.nr.1982/24, mé 21 tetor 2024
Gjyqtar
Florid Hasku

KESHILLE JURIDIKE: Kundér kétij aktgjykimi pala e pa kénaqur ka té drejté ankese né afatin

prej 7 ditéve, pas pranimit té tij, Gjykatés sé Apelit té Kosovés né Prishtiné, pérmes késaj gjykate.

Ankesa duhet té paraqgitet né kopje té mjaftueshme pér palét dhe gjykatén.

